
Ndaa Cati Seɗɗa Nder Yimre Nde Sheehu Usmanu Ɓii Foduye Yusɓi Wi’eteende: 
 
MO-NGAFLATAAKO  
 

 
1. Mi yettoyii mo ngaflataako hirataa, 
        Mo ɗaanataako ngongataa yejjitataa. 
 
2. Mi silmini gedjaaɗo dokkoyaaɗo, 
        Julɗe jowi caɗaaɗo mawninaaɗo. 
 
3. Mi silminii Sahaabo’en he Aalu, 
        He ɓen fu yaakoyiiɓe fa ma’aalu. 
 
4. Fii fuka nder fiiji he yimɓe muuɗum, 
        Yimɓe fukaa koowa ko wawno too ɗum. 
 
5. Ko foodinammi yimgo ngam mi tumbo, 
        Ton caka jiiba Baba ton mi hombo. 
 
6. Mi mobdoyee he maako nyannde darngal, 
        Mi badnoyee ko tulli darnde gombal. 
 
7. Dii’a Muhammadu yo ƙawniraaka, 
        Farilla sunna mustahabbu yaaka. 
 
8. Sujuuda ƙabla he sujuuda ba’ada, 
       Ɗi sunna taskitanɗi ngam ibaada. 
 
9. Julde to nakkisaama tan ƙabla waɗee, 
        Non to nde ɓeydoyaama bo ba’ada waɗee. 
 
10. Nakkisi ɓeydi ƙabla hiitoyaama, 
        To yejjitaama ba’ada yawɗinaama. 

